
ЛАБІРЫНТ       

  №14, лістапад 2011 
 

      Студэнцкая гістарычная суполка “Аматары Беларускай Гісторыі імя В. Ю. Ластоўскага” 

 
 

Ці існуе ключ да гісторыі?  
Не хачу тут гаварыць аб праблеме сэнсу самога паняцьця «сэнс», бо лічу 

зразумелым, што балыыыня людзей досыць добра ўяўляе, што мае на 

ўвазе, калі гаворыць пра «сэнс гісторыі» ці пра «сэнс і мэты жыцьця». 

Улічваючы менавіта такое разуменьне, я на пастаўленае пытаньне 

адказваю: «Гісторыя сэнсу ня мае». 

Дзеля абгрунтаваньня гэтае думкі, мушу перш выказацца пра паняцьце 

«гісторыя», якое людзі разумеюць, калі задаюць сабе такое пытаньне. 

Дагэтуль я сам гаварыў пра «гісторыю», быццам не патрэбныя ніякія 

тлумачэньні. Але цяпер хачу давесьці, што «гісторыі» ў такім разуменьні, 

як пра яе гаворыць бальшыня людзей, просга няма, ды менавіта гэта адна 

з прычынаў майго цьверджаньня, што яна ня мае сэнсу. 

Як звычайна ўжываецца тэрмін «гісторыя»? (Маю на ўвазе тое 

разуменьне тэрміна, калі кажуць, прыкладам, пра кнігу па гісторыі 

Эўропы, а ня тое, што гэта -- гісторыя Эўропы.) Людзі знаѐмяцца з такім разуменьнем гісторыі ў 

школе і ва ўнівэрсытэце. Яны чытаюць кнігі па гісторыі, даведваюцца, што ў такіх кнігах азначае 

назоў «сусьветная гісторыя» ці «гісторыя чалавецтва», ды звыкаюцца глядзець на яе як на больш-

менш вызначаныя сэрыі фактаў, верачы, што гэта і складае гісторыю чалавецтва. 

Але ведама, што межы фактаў бясконцыя, і тут патрэбны адбор. Паводле свайго інтарэсу, мы маглі 

б, прыкладам, напісаць гісторыю мастацтва, мовы, традыцыяў прыняцьця ежы ці нават гісторыю 

сыпнога тыфу (як гэта зрабіў Г. Цынсэр у кнізе «Пацукі, вошы і гісторыя». («rats, lise and History»). 

Ніводная з такіх гісторыяў, як і ўсе яны разам, ня ѐсьць гісторыяй чалавецтва. І таму людзі, 

гаворачы пра гісторыю чалавецтва, уяўляюць гісторыю Эгіпецкай, Вавілѐнскай, Пэрсідзкай, 

Македонскай, Рымскай імпэрыяў ды г. д.-- аж да нашых дзѐн. Іншымі словамі, яны гавораць пра 

гісторыю чалавецтва, але на самой справе тое, што яны маюць на ўвазе ды вывучаюць у школе, 

становіць сабою гісторыю палітычнай улады. На маю думку, адзінай гісторыі чалавецтва няма, а 

ѐсьць толькі бясконцае мноства гісторыяў, злучаных з рознымі аспэктамі чалавечага жыцьця, і між 

імі -- гісторыя палітычнай улады. Яе звычайна ўзводзяць у ранг сусьветнае гісторыі, але я 

сьцьвярджаю, што гэта абразьліва для любой паважнай канцэпцыі разьвіцьця чалавецтва. Такі 

падыход наўрад ці лепшы за трактоўку гісторыі крадзяжу, рабаўніцтва ці атручваньняў як гісторыі 

чалавецтва, паколькі гісторыя палітычнай улады -- не што іншае, як гісторыя міжнародных 

злачынстваў ды масавых забойстваў (улучна, праўда, зь некаторымі спробамі іхнага спыненьня). 

Такой гісторыі навучаюць у школах ды пры гэтым узвышаюць як ейных герояў некаторых 

найвялікшых злачынцаў. 

Ці папраўдзе няма агульнай рэальнай гісторыі чалавецтва? Хутчэй за ўсѐ -- няма. Мяркую, такі 

павінен быць адказ на гэтае пытаньне кожнага гуманістага й асабліва хрысьціяніна.  

Гістарычнае эссе па 

тэме "Хто мы, 

адкуль мы?" 

Першы чалавек з'явіўся на зямлі больш чым 

адзін мільѐн гадоў таму назад. Прарадзімай 

старажытнейшага чалавека з'яўляецца Афрыка, 

адсюль ѐн пачаў распаўсюджанне па ўсім 

зямным шары. На Беларусі ў той час былі 

субтропікі, багаты раслінны і жывѐльны свет. 

Каля ста тысяч гадоў таму назад клімат рэзка 

змяніўся, з гор Скандынавіі споўз ледавік і 

накрыў большую частку Беларусі. Археолагі 

выявілі два паселішчы тае пары : Бердыж і 

Юравічі. Менавіты каля гэтых вѐсак яны 

раскапалі стаянкі неандэртальцаў.  

Каля 10 тысяч год 

да н.э. ледавік адступіў далѐка на поўнач. 

Тутэйшыя неандэртальцы, а не выключана, 

што і новыя прышлыя людзі, засялялі ўсю 

тэрыторыю Беларусі. Археолагі знайшлі больш 

за 120 паселішчаў, у якіх маглі адначасова 

жыць да 5-6 тысяч чалавек. Месцаў, дзе 

археолагі звычайна знаходзяць паселішчы 

нашых старажытных продкаў, -узгоркі паблізу 

рэк і азер - на Беларусі шмат. Нішто і ніхто не 

перашкаджала людзям рассяліцца па ўсѐй 

Беларусі. Такім чынам, есць падставы лічыць 

старажытных-еўрапеоідаў першым 

насельніцтвам Беларусі.  

У 4 тысячагоддзі да н. э. з Усходу на 

тэрыторыю Беларусі прыйшлі плямѐны фіна-

уграў. У адносінах да мясцовага насельніцтва 

фіна-угорскія плямѐны не мелі цывілізацыйнай 

перевагі, яны былі прыкладна на аднолькавым 

узроўні развіцця. У працэсе зліцця двух 

этнасаў у біялагічных адносінах перавагу, як 

правіла, маюць мясцовыя жыхары. Фіна-

угорцы пакінулі ва Усходняй Еўропе шмат 

тапонімаў з гуказлучэннямі -ва і -га на канцы 

назваў народаў і мясцовасцяў: Мардва, 

Масква, Нява, Нарва,Зельва.  

На мяжы 3-2 тысячагоддзяў да н.э. 

індаеўрапейская групоўка балтаў прыйшла на 

Беларусь, што прывяло да карэннай змены 

этнічнага складу яе насельніцтва. Наконт таго, 

як узніклі гэтыя народы, у даследчыкаў няма 

адзінай думкі. Ёсць версія, што існавала 

напачатку балцка-славянская супольнасць. На 

карысць гэтага сведчыць блізкасць моваў 

гэтых народаў. Хутчэй за ўсѐ, балты і славяне 

разам вандравалі з Цэнтральнай Азіі ў Еўропу, 

але першымі на Беларусь прыйшлі балты.Яны 

асвоілі большую частку краіны- яе цэнтр і 

поўнач. Інтэграцыя і ўзаемная асіміляцыя фіна-

уграў і балтаў на Беларусі доўжылася каля 

двух тысячагоддзяў. За гэты час і 

сфарміраваліся асноўныя этнічныя супольнасці 

таго часу.  

Перыяд з 4 па 7 стст. увайшоў у гісторыю 

Еўропы як эпоха Вялікага перасялення 

народаў. Адбылася складаная міграцыя 

еўрапейскіх народаў. 

Вялікае перасяленне народаў у Еўропе 

пачалося са славутай вандроўкі готаў - буйнога 

аб'яднання германскіх плямѐнаў, якія доўгі час 

жылі на берагах Балтыйскага мора. Гоцкі саюз 

уключаў у сябе шматлікія плямѐны, у тым ліку 

славян.  

Асноўны масіў славянства на Беларусі склалі 

дрыгавічы, крывічы і радзімічы. Дрыгавічы 

аселі ў басейне Прыпяці і ў цэнтры Беларусі. 

Радзімічы пасяліліся ў басейне ракі Сож. 

Крывічы занялі басейн Заходняй Дзвіны. 

Міжрэчча Буга і Нѐмана было заселена 

змешаным у этнічных адносінах насельніцтвам 

пры колькаснай перавазе прадстаўнікоў таго ці 

іншага этнасу ў асобных раѐнах. У Пінскім 

Палессі да 10 стагоддзя пераважалі дрыгавічы, 

у Берасцейскам Пабужжы - валыняне, у 

Панямонні- яцвігі, балцкае племя. Узнікае 

пытанне: ці пасунулі славяне балтаў? 

Курганныя матэрыялы сведчаць, што не. Балты 

ўдзельнічалі ў этнагенезе гэтых славянскіх 

плямѐнаў, увайшлі ў іх склад, прынялі мову, а 

дакладней, яе розныя дыялекты. 

Славянскія плямены  у гэтую пару ахапілі 

Беларусь, яны панавалі ў Польшчы, частка з іх 

вярнулася на спрадвеку знаѐмыя землі 

Украіны. Гістарычны шлях ранніх славян, іх 

этнагенез на сѐнняшні дзень - белая пляма ў 

гісторыі. Першым месцам жыхарства у Еўропе 

для славян былі стэпы Прычарнамор'я. Далей 

на захад славяне павандравалі пасля кельтаў-

галаў. Асноўная маса славян між тым 

пашырыла сваю тэрыторыю. Адбылася 

асіміляцыя з мясцовым насельніцтвам - 

нашчадкі славян сталі бялявымі, русымі, з 

блакітнымі альбо светла-шэрымі вачыма. 

10 стагоддзе прынесла ва Усходнюю Еўропу 

вялікі прагрэс, тут узнікла славянская 

цывілізацыя. Заснавальнікамі дзяржаўнасці 

выступіла славянская эліта- русь, якая 

ўтварыла княствы на поўначы Украіны, а 

потым на ўзбярэжжы Фінскага заліва. Ва 

ўмовах дзяржаўнасці, цывілізацыі працэсы 

этнагенезу, фарміравання народа Беларусі 

пайшлі многа хутчэй. Бясспрэчна тое, што 

нейкая Русь стварыла свой цэнтр у Кіеве, а 

другая Русь была запрошана з-за мора ў 

Ноўгарад. У канцы 10 стагоддзя Русь аб'яднала 

пад сваім кіраўніцтвам Кіеў і Ноўгарад, 

выказала прэтэнзіі на ўладарства над усімі 

славянскімі калоніямі на ўсходзе. На працягу 

першага стагоддзя дамінацыя рускай дынастыі 

і яе дружыны была відавочнае толькі ў 

вайсковых справах, пад час паходаў. Сітуацыя 

змянілася, калі вялікі князь Уладзімір прыняў 

хрысціянства.  

Разам з новай рэлігіяй Русь атрымала і адзіную 

мову(царкоўнаславянскую), на якой былі 

напісаны царкоўныя кнігі і казаліся малітвы.  

 
Славянскае насельніцтва Беларусі мела свае 

дыялекты старажытнаславянскай мовы, на 

падставе якіх( плюс балцкія запазычанасці) 

склалася беларуская мова. Фарміраванне 

беларускай мовы, безумоўна, праходзіла пад 

моцным ўплывам рускай мовы. Руская знаць 

мела багаты інструментарый для кансалідацыі 

ўсходніх славян пад сваѐй эгідай: палітычную 

ўладу, узброенную сілу, законы, рэлігію, мову, 

пісьменнасць і асветніцтва. І яна ў значнай 

ступені дамагалася свайго. Беларускія славяне 

таксама, каб стаць беларусамі, найперш былі 

змушаны стаць у нейкай ступені рускімі.  

Пасля прыняцця хрысціянства, праваслаўе 

стала моцным інструментам уздзеяння на 

падпарадкаваныя народы. Адвольна 

распачаліся працэсы эканамічнай і культурнай 

інтэграцыі. Усѐ гэта вяло да этнічнай 

асіміляцыі балтаў славянамі.  

У XIV стагоддзі ўся тэрыторыя Беларусі 

аб'ядналася ў складзе Вялікага княства 

Лістоўскага, Рускага, і Жамойцкага. На 

працягу амаль паўтысячагоддзя, да канца 18 

стагоддзя, праіснавала гэта дзяржаўнае 

ўтварэнне (уваходжанне ВКЛ у склад 

федэратыўнай Рэчы Паспалітай на працэсы 

этнагенезу рашуча не паўплывала), якое з 

рацыі дзяржаўнага стану мусіла кансалідаваць, 

аб'ядноўваць насельніцтва. Пад час існавання 

ВКЛ на тэрыторыі Беларусі сфарміраваўся 

адзіны народ - ліцвіны.  

Падзелы Рэчы Паспалітай, ліквідацыя ВКЛ і 

далучэнне Беларусі да Расіі ўнеслі вялікія 

перамены ў этнічныя працэсы. Рашучую ролю 

ў згаданых працэсах адыграла палітыка 

расійскіх улад. У выніку палітыкі расійскіх 

улад у ХIХ стагоддзі насельніцтва Беларусі 

было пастаўлена перад выбарам: ці лічыцца 

рускімі, ці называцца палякамі. Уведзеныя 

Кацярынай назвы "Белоруссия", "Белорусские 

губернии", "белорусы", "белорусцы" павінны 

былі выканаць ролю кампрамісу, але яны доўгі 

час не ўспрымаліся, а назва "белорусцы" 

мясцовымі жыхарамі лічылася абразай.  

На Беларусі існавалі польская і яўрэйская 

нацыянальныя меншасці. Рэлігія і палітыка 

царскіх улад процідзейнічала збліжэнню 

яўрэяў з мясцовым насельніцтвам, іх поўная 

асіміляцыя была немагчымай.  

 
Адлегласць паміж яўрэямі і беларусамі 

паступова запаўнялася беларуска-яўрэскім 

насельніцтвам, якое ў большасці сваѐй улілося 

ў беларускі этнас. 

Іншыя нацыянальныя меншасці на Беларусі - 

татары, рускія-стараверы, цыганы - на працэсы 

этнагенезу беларусаў асаблівага ўплыву не 

аказалі.  

Між тым абсалютная большасць насельніцтва 

Беларусі апынулася пад уплывам палітыкі 

русіфікацыі. У 30-я гады 19 стагоддзя нават 

кампрамісная назва "Белоруссия" была 

адменена і забаронена.  

І, можа, менавіта гэта забарона прывяла да 

таго, што ўзнікшая ў другой палове 19 

стагоддзя нацыянальная інтэлегенцыя, а за ѐй і 

большасць народа пагадзіліся на новыя 

найменні "Беларусь" і "беларусы", пад такой 

назвай наш народ увайшоў у 20 стагоддзе.  

Пераломным момантам у фарміраванні 

нацыянальнай свядомасці беларусаў з'явілася 

паўстанне 1863-1864 гг. ў Польшчы і на 

Беларусі. Правадыр рэвалюцыйнай шляхты і 

інтэлегенцыі К.Каліноўскі быў апошнім 

змагаром, які спрабаваў адваяваць сумесна з 

польскімі паўстанцамі свабоду для Беларусі, 

адрадзіць беларускую дзяржаўнасць у 

агульнай з палякамі дзяржаве.  

Такім чынам, робячы вывад з развіцця 

этнагенезу беларусаў, наш народ быў 

"зфарміраваны" з розных плямѐнаў, у розныя 

адрэзкі часу. Кожнае племя ўносіла сваю 

культуру і рэлігію, свае звычаі, уплывала на 

змяненне фенатыпу сучасных беларусаў. І 

адказаць цалкам  на пытанне "Хто мы,адкуль 

мы?" вельмі цяжка. Няма адзінага погляду і 

адносна продкаў беларусаў. Сярод асноўных 

канцэпцый вылучаюцца «фінская», «балцкая», 

«крывіцка-дрыгавіцка-радзіміцкая» і 

«старажытнаруская». 

Па словах Валянціна Сядова (маскоўскага 

навукоўца), беларусы - гэта славяне-балты. 

Цытата: "Балцкія элементы ў Беларусі і 

Смаленшчыне выяўляюцца найперш у 

гідраніміцы і дыялекталогіі, а таксама ў 

палеантрапалогіі. Пасля Беларусь склала 

аснову Вялікага Княства Літоўскага і такім 

чынам адасобілася ад пскоўскіх, ноўгарадскіх 

ды маскоўскіх земляў. І фарміраванне 

беларусаў праходзіла на аснове балцкага 

субстрату. Археалагічна гэта лѐгка 

прасачыць". 

Менавіта шматлікая асіміляцыя беларускага 

народа паўплывала на прыгажосць беларускіх 

жанчын, і менавіта жанчын у заходняй частцы 

Беларусі.  

Многія вядомыя людзі – ад святых 

сярэднявечча да лаўрэатаў Нобелеўскай прэміі 

і алімпійскіх чэмпіѐнаў сучаснасці – 

ураджэнцы Беларусі. Найбольш цікавыя для 

мяне людзі, гэта Барбара Радзівіл - вялікая 

княгіня, каралева Польшчы; а таксама Хаім 

Вейцман, як актыўны сіяніст ѐн быў выбраны 

першым прэзідэнтам Дзяржавы Ізраіль (1949) і 

заставаўся на гэтай пасадзе да самай смерці 

(1952). 

Асноўны матэрыял быў выкарастаны з 

падручніка "Беларусазнаўства" пад рэдакцыяй 

прафесара Пятра Брыгадзіна. Вывад зроблены 

на аснове матэрыяла з гэтага падручніка і 

тых ведаў, якія былі палучаны на лекцыйных 

занятках. 

Артыкул: Валерыі Брыцько (студэнтка ГрДУ 

імя Я. Купалы) 

 

 
 

Плошча, якую 
заснавала 

Анастасія Слуцкая 

У свой час слуцкая княгіня Анастасія Іванаўна 

Алелькавіч (1473 — 1524) праславілася як 

арганізатар абароны горада і краю ад ворагаў. 

А потым ѐй прышлося кіраваць аднаўленнем 

разбуранага падчас нападаў горада Тады 

гарадскі цэнтр атрымаў планіроўку, якая ў 

агульных рысах захоўвалася аж да сярэдзіны 

ХІХ стагоддзя.  

 
Да пачатку XX стагоддзя на Слуцкай плошчы пять разоў у год 

адбываліся кірмашы. 1910-ыя гады. Здымак: Самір Юхнін 

У старажытным Троіцкім манастыры па 

загадзе княгіні замест пацярпеўшага ад ворагаў 

драўлянага быў пабудаваны мураваны Троіцкі 

сабор. 

Былі адрамантаваны драўляныя ўмацаванні 

дзядзінца, якія вытрымалі татарскія штурмы, а 

таксама аблогу войскаў князя Міхаіла 

Глінскага, які ў 1508 годзе ўзняў мяцеж. Там 

жа ў 1509 годзе ўзвялі новую драўляную 

Успенскую царкву. У хуткім часе дзядзінец 

атрымаў назву Верхні замак, бо ў тыя ж часы 

побач з ім быў закладзены замак Ніжні. 

Пад Ніжні замак адышла тэрыторыя гарадскога 

пасада, перш за ўсѐ частка гандлѐвай плошчы, 

што выклікала неабходнасць пераносу яе ў 

іншае месца. 
 

Гандлѐвая плошча 

Перанесена гандлѐвая плошча была за раку 

Бычок, на захад ад дзядзінца. У адрозненне ад 

ранейшага торга, тэрыторыя якога 

фарміравалася стыхійна, на новым месцы 

плошча была спланавана з улікам тагачасных 

горадабудаўнічых ідэй. У плане яна атрымала 

выгляд выцягнутага няправільнага 

чатырохкутніка. Сярэдзіну займалі драўляныя 

гандлѐвыя рады. Кожны рад складаўся з 

асобных лавак і называўся ў адпаведнасці з 

прадаваемым таварам. Па яе перыметры 

размяшчаліся дамы рамеснікаў і гандляроў з 

майстэрнямі, крамамі, лаўкамі. На плошчу з 

Верхняга замка быў выхад праз 4-ярусную 

браму і па перакінутым над Бычком пад'ѐмным 

мосце. З паўночнага боку плошчы адыходзіла 

вуліца Капыльская, з супрацьлеглага боку ішла 

вуліца Прозараўская, якая вяла да 

Лютэранскай плошчы. Там жа пачыналася 

вуліца Віленская, што ішла ўздоўж берага 

Случы, даходзіла да Віленскай брамы, а далей 

дарога ўжо мела назву вуліцы Трайчанскай, бо 

перасякала прадмесце Трайчаны і вяла ў бок 

Нясвіжа і Вільні. На рагу, пры злучэнні вуліц 

Віленскай і Прозараўскай, знаходзілася аптэка, 

побач стаяла ратуша. Паміж Віленскай і 

Вялікім мастом мясцілася аўстэрыя (карчма і 

гасцінны дом разам), далей, па Віленскай, 

стаялі будынкі Спаса-Прэабражэнскага 

манастыра. Ад Вялікага маста, што злучаў 

Стары горад з Новым, на плошчу вяла 

невялікая па працягласці вуліца. Яе фрагмент у 

1999 годзе быў раскрыты археолагам Лявонам 

Калядзінскім пры даследаванні пляцоўкі, што 

адводзілася для помніка слуцкай княгіні — 

святой Сафіі Слуцкай. 

У адпаведнасці з Магдэбургскім правам горад 

меў прывілеі: у суботу і панядзелак таргі, а 

таксама 2 кірмашы ў год. З 2-й паловы ХІХ 

стагоддзя адбываліся чатыры кірмашы ў год. А 

на пачатку ХХ стагоддзя кірмашоў было ўжо 

пяць: адзін вясною і чатыры летам. Таргі 

адбываліся ў сераду, пятніцу і нядзелю. 

У 1-й палове ХІХ стагоддзя рынак уяўляў 

сабою абшырны чатырохкутнік, уздоўж 

падзелены драўлянымі крамамі на дзве роўныя 

часткі. Яго тэрыторыя, як і прылягаючыя 

вуліцы Віленская і Капыльская, былі 

брукаванымі. Выгляд плошчы карэнным 

чынам змяніўся з 30-40-х гадоў ХІХ стагоддзя, 

калі па тэрыторыі Старога горада прайшла 

новая дарога, якая атрымала назву ―Вуліца 

Шасейная‖. Гандлѐвая плошча змясцілася ў 

месца перасячэння Шасейнай з вуліцай 

Капыльскай. Па перыметры і баках бліжэйшых 

да плошчы вуліц пачалі будавацца 1- і 2-

павярховыя мураваныя дамы, у якіх 

размяшчаліся крамы, лаўкі. А саму 

тэрыторыю, як і раней, занялі гандлѐвыя рады. 
 

ХХ стагоддзе 

У сярэдзіне 1930-х гадоў для гандлю адвялі 

месца на заходняй ускраіне горада, а 

Цэнтральную плошчу добраўпарадкавалі. На 

ѐй у 1937 годзе ўзвялі двухпавярховы Дом 

Саветаў. Будынак быў павернуты да вуліцы 

(яна ўжо мела назву Пралетарскай) і стаяў у 

пэўнай адлегласці ад яе. Па цэнтральнай восі 

паміж імі ў 1939 годзе з'явіўся помнік 

У.І.Леніну. На плошчы ўсталявалі гадзіннік, 

насупраць, цераз дарогу, разбілі сквер. 

Пры вызваленні горада ад акупантаў Дом 

Саветаў пацярпеў значныя змяненні. Аднавілі 

яго ў 1948 годзе. 

У пасляваенныя гады забудова Цэнтральнай 

плошчы атрымала адзінае стылявое рашэнне. 

На рагу вуліц Пралетарскай і адыходзячых ад 

яе двух рукавоў Капыльскай у 1950-я гады 

замест дарэвалюцыйных з'явіліся два 

трохпавярховыя мураваныя «Г»-падобныя ў 

плане жылыя дамы. Пастаўленыя сіметрычна, 

яны фланкіруюць плошчу з бакоў, ствараюць 

ўраўнаважаную архітэктурную кампазіцыю. 

У 1957 годзе насупраць Дома Саветаў, на 

другім баку вуліцы, быў узведзены 

двухпавярховы мураваны корпус гаркама 

партыі (цяпер тут гарадскі Цэнтр дзіцячай 

творчасці). 

У 1986 годзе па праекце архітэктара 

І.Васілевіча на змену старому Дому Саветаў 

узведзены новы 7-павярховы адміністратыўны 

будынак. Памеры плошчы павялічыліся, на ѐй 

з'явіліся клумбы з кветкамі, фантаны.  

Апошнія змяненні на Цэнтральнай плошчы 

адбыліся ў 2005 годзе, падчас падрыхтоўкі да 

правядзення Рэспубліканскага свята 

«Дажынкі». Яе цалкам замасцілі тратуарнай 

пліткай. Помнік Леніну быў перанесены на 

супрацьлеглы бок вуліцы Леніна (былой 

Пралетарскай) да Дома дзіцячай творчасці, 

замест фантанаў зроблены новыя клумбы. 

Цяпер гэта месца, дзе ўсталѐўваецца 

агульнагарадская навагодняя ѐлка, 

праводзяцца забаўляльныя мерапрыемствы, 

канцэрты, адкрытыя гарадскія афіцыйныя 

мерапрыемствы. 
 

Плошча як помнік Анастасіі 

Склалася так, што ад заснаваных пры княгіні 

Анастасіі аб'ектаў у горадзе засталася толькі 

плошча. Ніжняга замка не стала ў 1-й палове 

ХІХ стагоддзя. Тэрыторыю дзядзінца цяпер 

займае сучасная забудова: будынкі Троіцкага 

манастыра разбурылі ў сярэдзіне   ХХ 

стагоддзя. 

Калі прыняць да ўвагі, што Ніжні замак пачалі 

ўзводзіць у 1509 годзе, а справа гэта, 

несумненна, расцягнулася на некалькі гадоў, 

то зразумела, што і заснаванне новай плошчы 

адбывалася ў той жа перыяд. Таму мы маем 

усе падставы сцвярджаць, што заснаванай 

Анастасіяй Алелькавіч плошчы ў наш час 

спаўняецца  500 гадоў. Пра сваю слаўную 

княгіню жыхары Случчыны помнілі доўга. Яе, 

разам з князем  Сімяонам Алелькавічам (хаця 

афіцыйна царквой кананізаваны яны не былі), 

шанавалі як нябесных апекуноў краю. 

Несумненна, што і сучасным жыхарам горада 

трэба было б аддаць даніну памяці сваім 

славутым гістарычным дзеячам, і лепш за ўсѐ ў 

адпаведных візуальных формах. На той жа 

плошчы можна ўсталяваць мемарыяльны знак 

або помнік. 

Дарэчы, не абавязкова пасярэдзіне: гэта можа 

быць куток, невялікі сквер або іншым чынам 

выпрашаная тэрыторыя. Сучасныя падыходы 

да рашэння гарадской прасторы дазваляюць 

гэта зрабіць. 

Як вядома з матэрыялу папярэдняга нумара 

нашай газеты, скульптар Міхаіл Інькоў, аўтар 

помніка Сафіі Слуцкай, згодны зрабіць для 

Слуцка і помнік знакамітай яе прабабцы 

княгіні Анастасіі. Ідэя слушная, і калі на тое 

будзе добрая воля мясцовых улад, то верагодна 

іншага майстра для выканання такой работы і 

шукаць не трэба. 

Артыкул: Ігара Ціткоўскага 

 

 
 

 

 

Блог В. Ю. Ластоўскага 
 

 

Людзьмі трэба звацца! 

Людзьмі беларускімі! 

 

 

 

 

ПРА ПАТРЫЯТЫЧНЫЯ ПАВІННАСЬЦІ 
 

— Што такое патрыятызм?  

— Патрыятызм — гэта шчырая любасьць да 

свайго роднага народу і да свайго роднага 

краю. А натрыѐт — гэта той чалавек, які 

стараецца дапамагчы свайму народу і працуе у 

гэтым кірунку як мага.  

— Чаго мы хочам для свае Бацькаўшчыны?  

— Кажны з нас любіць Беларусь і хацеў-бы 

бачыць яе шчасьлівай. А гэта стасцца тады, як 

усе беларусы будуць сьведамымі сынамі 

свайго народу і калі самі беларусы будуць 

добра гаспадарыць на сваѐй зямлі. Дзеля гэтага 

ня толькі самым трэба любіць Бацькаўшчыну і 

працаваць для ейнага дабра, але трэба яшчэ 

навучаць і прыхіляць да гэтага усіх беларусаў, 

з якімі спатыкаешся, будзіць у іх гэтыя высокія 

добрыя пачуцьці.  

— Якая патрыятычная павіннасьць 

кажнага беларуса?  

— Сьвятая павіннасьць кажнага беларуса 

заўсѐды і усюды прызнавацца да свайго 

народу, дбаць аб гонар свае нацыі ды пільна 

выконваць усѐ, што прычыняецца да 

узмацаваныія і адукацыі нашага народу.  

Дбайма-ж аб родны край, пільнуймася-ж сваіх 

павіннасьцяў перад ім. Стараймася, каб імя 

Беларус заўсѐды, ува усіх народаў 

сустракалася з пашанай.  

— Якім спосабам беларус можа дбаць аб 

умацаваньне і адукацыю свайго народу?  

— Кажны чалавек павінен свой народ любіць, 

ім ганарыцца, для ягонага дабра і славы жыць і 

працаваць; як мага дбаць аб уздым славы і 

гонару яго. Кажны патрыѐт-беларус болей, 

чымся хто іншы, няхай стараецца выконваць 

свае патрыятычныя павіннасьці, бо у нас 

болей, чымся у іншых, працы, бо мы асталіся 

ад іншых. Беларускі патрыѐт можа дбаць аб 

узмацаваньне і красаваньне свайго народу праз 

сям'ю і школу і праз грамадзкую працу. 

У Гародні адбылася 

канферэнцыя "Гарадзенскі 

палімпсэст" 
 

5-6 лістапада ў чацвѐрты раз запар больш 30 

навукоўцаў з Беларусі, Польшчы і Расіі 

ўяўляюць найновыя даследаванні пра Гародню 

і гарадзенцаў. 

Навуковае мерапрыемства складаецца з дзвюх 

секцый: "Горад і яго жыхары ў XIX-XX ст." і 

"Гародня і павет у перыяд Вялікага Княства 

Літоўскага". Даклады закранаюць самыя 

розныя аспекты жыцця горада: гісторыя 

прастытуцыі, пажыўных месцаў, адукацыйная 

дзейнасць духавенства, Гародня падчас 

Магдэбургскага права. 

 
На фота: Арганізатары кандыдат гістарычных навук Наталля 

Сліж і прафесар Алесь Смалянчук 

Мерапрыемства праходзіць у рамках імпрэзы 

грамадскіх Дзѐн горада. Па задуме 

арганізатараў, канферэнцыя мае ўнікальны 

характар і павінна ствараць незалежную 

інтэлектуальную прастору ў Гародню: 

"Тэму аднаго рэгіѐна сістэмна даследуе даволі 

вялікая колькасць гісторыкаў. Таксама гэты 

навуковы праект дзейнічае вылучна дзякуючы 

запалу даследнікаў і падтрымцы грамадскасці, 

а не якому-небудзь інстытуту ці ўніверсітэту", 

- адзначыла адна з арганізатараў Наталля Сліж. 

Штогод пры яе падрыхтоўцы арганізатары 

сутыкаюцца з перашкодамі.  

Сѐлета ў апошні момант "Гарадзенскі 

палімпсэст" забаранілі правесці ў Беларускім 

інстытуце правазнаўства. 

У 2008 году "Гарадзенскі палімпсэст" стаў 

адказам на скандал на гістарычным факультэце 

Гарадзенскага ўніверсітэта.  

Вядомых гісторыкаў Алеся Смалянчука і 

Алеся Краўцэвіча выключылі са спісу 

ўдзельнікаў канферэнцыі "Гародні і 

гарадзенцы: дзевяць стагоддзяў гісторыі". 

Чыннік быў вылучна ідэалагічнай: Смалянчук і 

Краўцэвіч актыўна ўдзельнічалі ў кампаніі 

супраць разбурэння старой Гародні ўлетку 

2007 гады. 

У знак салідарнасці з калегамі каля 40 

навукоўцаў заявілі пра свой байкот 

канферэнцыі на гістфаку. "Рэпрэсаваныя" 

гісторыкі вырашылі ўсѐ ж заслухаць даклады, 

не прагучалыя ва ўніверсітэце.  

У рамках Дзѐн Святога Губерта яны правялі 

навуковую канферэнцыю, а серыя 

"Гарадзенская бібліятэка" выдала складанку 

матэрыялаў. Натхнѐныя першым поспехам і 

цікавасцю з боку грамадскасці і даследнікаў, 

гарадзенскія гісторыкі праводзяць буйнае 

навуковае мерапрыемства ўжо ў чацвѐрты раз. 

Адкрыццѐ канферэнцыі наведаў генеральны 

консул у Гародню Анджэй Хадкевіч. Увечар 

Сяргей Харэўскі прадставіць кнігу нямецкага 

журналіста Уве Радая "Галасы Панѐмання: 

гісторыя, культура, лѐсы адной еўрапейскай 

прасторы". 

 

 

 

 

 

 

 

 

 

 

 
 
 

 
 

Гісторыя, відаць, толькі тады і 

падабаецца, калі ўяўляе сабою 

трагедыю, якая надакучае, калі не 

ажыўляе яе запал, ліхадзействы і 

вялікія нягоды. 

                                 Вальтэр 

Апошні вялікі літоўскі 

абозны  
Быць апошнім заўсѐды цяжка, асабліва калі 

твая Айчына заканчвае сваѐ існаванне. 

Звычайна ў такіх выпадках знаходзяцца людзі, 

якія нават у самыя складаныя часы знойдуць у 

сябе сілы для змагання. Сярод такіх быў і 

апошні вялікі літоўскі абозны Караль Прозар, 

які верай і праўдай служыў сваѐй 

Бацькаўшчыне. Пра яго складалі легенды, 

пісалі літаратурныя творы. У народнай памяці 

ѐн заставаўся мужным сынам сваѐй зямлі. У 

той час, калі ўсе тытулы Рэчы Паспалітай былі 

ліквідаваныя расійскімі ўладамі, яго працягвалі 

тытуляваць апошнім абозным літоўскім. І 

казалі тады: ―Як Абозны памѐр, то людзі 

журыліся хто ж цяпер будзе ў нас Абозным‖. 

На тэрыторыі ВКЛ род Прозараў узгадваецца з 

сярэдзіны ХVІІ ст. на землях Ковенскага, 

Трокскага і Віленскага ваяводстваў. 

Прысутнасць на ўласным гербе Прозараў 

мітры кажа аб прэтэнзіях роду на княжацкі 

тытул.  

 
Сям’я Прозараў Мастак Ф. Смуглевіч, 1789 г. 

Паводле легенды род Прозараў паходзіў ад 

рускіх князѐў Празароўскіх, якія прыбылі з 

Масквы ў ВКЛ яшчэ ў ХVІ ст. Прозары мелі 

буйныя ўладанні на тэрыторыі Віленскага 

ваяводства, а ў сярэдзіне ХVІІІ ст. Юзаф 

Прозар – бацька Караля, маѐр войск літоўскіх, 

ковенскі стараста, ваявода віцебскі, будучы 

кавалер ордэна св. Станіслава, ажаніўся ў другі 

раз на Аляксандры Заранкоўне і атрымаў яе 

пасаг – маѐнтак Дудзічы, што размяшчаўся ў 

Ігуменскім павеце.  

Нарадзіўся Караль Прозар у 1759 г. Большую 

частку свайго дзяцінства і юнацтва Караль 

Прозар разам з сваім братам правѐў у Дудзічах, 

дзе бацька пабудаваў сядзібу. Выхоўваліся 

браты ў вялікай строгасці. ―Ваяводзічы ад 

самых ранніх гадоў мусілі насіць з сабой 

нястомна шаблі, бо паходзілі з рыцарскага 

стану, і павінны былі са зброяй у руках пільна 

сачыць і ўдзень, і ўночы за бяспекай свайго 

краю‖. Аднойчы Юзаф Прозар даведаўшыся, 

што яго сыны паехалі ў госці без карабель, 

адправіў за імі гайдукоў, каб дагналі іх і з 

засады напужалі хлопцаў кіямі. Гэты выпадак 

вельмі ўразіў маладых панічаў, якія па-

сапраўднаму задумаліся аб настаўленнях 

бацькі. 

Як адзначаюць гісторыкі, Юзаф Прозар быў 

чалавекам ―вялікай фартуны, спартанскіх 

звычаяў, выключнага розуму і нязломнай 

волі‖. Юзаф адносіўся да тых шляхціцаў, якія 

не любілі модных тэндэнцый, што панавалі ў 

эпоху Станіслава Аўгуста Панятоўскага, і 

заўсѐды насіў традыцыйную шляхецкую 

вопратку з колерамі віцебскага ваяводства: 

пунсовы кунтуш з гранатавымі вылѐтамі. Як 

віцебскі ваявода, ѐн меў вялікую 

папулярнасць, бо яшчэ па прывілеях 

Аляксандра Ягелончыка і Жыгімонта І гэтая 

пасада з’яўлялася выбарнай. На той час, калі 

жыў Юзаф Прозар, яго жыццѐвыя прынцыпы, 

арыентаваныя на захаванне старадаўніх 

традыцый шляхецкага жыцця, лічыліся 

дастаткова старамоднымі. Ва ўяўляннях 

Юзафа шляхціц яго часоў згубіў сваю 

годнасць, бо паступова адмаўляўся ад сваіх 

галоўных функцый абаронцы дзяржавы. І таму 

Юзаф Прозар прыкладаў усе намаганні каб 

выхаваць з сваіх дзяцей сапраўдных рыцараў 

Рэчы Паспалітай. 

Зусім нядоўга Юзаф Прозар жыў з сваѐй 

другой  жонкай. Пасля яе смерці Юзаф 

ажаніўся трэці раз на вельмі маладой княжне 

Марыяне Шуйскай – аўдавелай гаспадыне 

маѐнтка Хойнікі. У княжны Шуйскай ад 

першага шлюбу засталася дачка Людвіка. Яна 

яшчэ нават не паспела нарадзіцца, калі памѐр 

яе бацька. Лбдвіка расла і выхоўвалася сярод 

дзяцей Юзафа. У 1783 г. Караль Прозар з 

дазволу Марыяны Шуйскай і свайго бацькі 

ўзяў Людвіку ў жонкі. Адбылося гэта, калі 

Людвіцы было ўсяго 12 гадоў, а Каралю 22. 

Даследчык Марыян Дубецкі пісаў: "Не захацеў 

Караль шукаць сабе жонку сярод  іншых сямей 

і пакахаў тую, якую ведаў з юнацкіх гадоў. 

Нататкі Прозараў апісваюць гэтую падзею 

наступным чынам: ― ..., будучы абозны на 

руках вынес з салона заручаную малютку; якой 

ішоў дванаццаты год жыцця,  як жонкай яго 

стала, так і да смерці захавала да яго 

наймацнейшае каханне‖". 

Ажаніўшыся з Людвікай і атрымаўшы яе 

маѐнткі, Караль Прозар пачаў тытуляваць сябе 

графам у Хойніках і Астраглядах. Ён атрымаў 

высокую пасаду літоўскага абознага ў 1787 г. 

Яшчэ ў 1782 г. Караль адзначаецца дэпутатам 

да Трыбунала, а ў 1787 г. яго маршалкам. 

У 90-ыя г. XVIII ст. над Рэччу Паспалітай 

павісла пагроза страты незалежнасці і падзелу 

тэрыторыі паміж суседзямі – Расіяй, Прусіяй, 

Аўстрыяй. Прыхільнікі прарускай палітыкі 

ўтварылі так званую Таргавіцкую 

канфедэрацыю, прадстаўнікі якой выступілі 

супраць ліберальных рэформаў, што 

спрабавалі ажыцявіць найбольш прагрэсіўныя 

колы краіны. У 1792 г. у Рэчы Паспалітай 

разгарнулася вайна, у якую таргавічане 

прыцягнулі на свой бок рускія войскі. Аб 

тагачасных падзеях і ўдзеле ў іх Караля 

Прозара ў перыядычным выдынні ―Веснік 

Еўропы‖ былі напісаны наступныя звесткі: ―... 

одиннадцатого (1792 г. - Аўт.) в Хойны, 

имение пана Прозара, съехались обыватели 

поветов: мозырского, речицкого и овруцкого… 

12-го июня, на рассвете выпалили из пушек. В 

10 часов хозяева раздали приезжим гостям 

знаки: мужчинам кокарды из двухцветных 

лент (зеленого с белым), а дамам белые; на них 

была надпись: ―король, закон и отечество‖. 

У самы складаны час Караль Прозар спрабаваў 

стварыць асобы паляўнічы аддзел, які б 

змагаўся з праціўнікамі. Але ўсѐ было марным 

– вайна была прайграна, а Расія і Прусія 

ўчынілі другі падзел Рэчы Паспалітай, паводле 

якога да Расійскай імперыі адышла 

цэнтральная частка Беларусі. Адышлі да 

імперыі і ўладанні Караля Прозара Хойнікі і 

Астрагляды. 

 
Вялікая роспач апанавала тых, хто спачуваў 

няшчасцям сваѐй Радзімы. Адзіная надзея 

заставалася на паўстанне, за падрыхтоўку 

якога неадкладна ўзяўся Караль. Ён разам з 

аднадумцамі пачаў збор сродкаў на паўстанне, 

якія адшукваліся па ўсім Вялікім княстве 

Літоўскім.  

А ў гэты час, калі актыўна адбывалася 

падрыхтоўка да паўстання, будучы яго 

кіраўнік Тадэвуш Касцюшка спрабаваў 

атрымаць падтрымку ад Францыі. Аднак тая 

сама знаходзілася ў складаным унутраным і 

знешнім становішчы і не магла дапамагчы. 

Вопытны вайскоўца Касцюшка вырашыў 

перанесці дату паўстання з лістапада 1793 г. на 

вясну 1794 г. Такое рашэнне ў Вільні прынялі 

неадназначна. Многія лічылі, што ВКЛ 

падрыхтаванае падняць паўстанне, а ўсе 

неабходныя сілы для гэтага сабраныя. 

Найбольш радыкальна настроеная шляхта 

выслала ў Хойнікі прашэнне Каралю Прозару, 

у якім прапаноўвала яму ўзначаліць паўстанне. 

Не хочучы складаць канкурэнцыю больш 

вопытнаму Касцюшке, Прозар вырашыў 

паехаць да яго ў Дрэздан і пераканаць ў  

неабходнасці пачаць паўстанне як мага хутчэй. 

Існуе легенда, што Караль Прозар з пісталетам 

у руках пагражаў застрэліцца, ―калі Касцюшка 

і далей трываць будзе ў справе ратавання 

Айчыны‖.  Касцюшка быў вымушаны пайсці 

на кампраміс –  паўстанне павінна адначасова 

ўспыхнуць у Польшчы і ў Вялікім княстве 

Літоўскім. 

Фармальна паўстанне ў ВКЛ пачалося 16 

красавіка 1794 г., на 22 дні пазней, чым у 

Польшчы. Яшчэ да гэтай даты расійскі ўрад 

ўчыніў асобы нагляд за Каралем Прозарам, каб 

не дапусціць магчымасці яго ўцѐкаў. Але, 

нягледзячы на ціск з боку уладаў,  у Прозара 

атрымалася далучыць да паўстання не толькі 

мясцовую шляхту Оўруцкага і Мазырскага 

паветаў,  дзе меў свае маѐнткі, а і сялянскае 

насельніцтва гэтых рэгіѐнаў.  

У ходзе паўстання 18 ліпеня Караль Прозар па 

ўказанню Т. Касцюшкі быў назначаны ў склад 

Найвышэйшай Народнай Рады ад Літвы. 

Прозару былі нададзены паўнамоцтвы 

галоўнакамандуючага войскамі Княства. 

Некаторыя гісторыкі мяркуюць, што 

Касцюшка лічыў яго сваім пераемнікам і ў 

выпадку сваѐй смерці ці паланення завяшчаў 

яму кіраўніцтва ў паўстанні. Паўстанне не 

прывяло да чаканых вынікаў. Браты Караля 

Прозара былі затрыманы расійскімі ўладамі, 

якім яны заявілі, што адмаўляюцца ад ідэй 

паўстання і тое ж самае прымусяць зрабіць і 

Караля. Аднак той у роспачы з’яжджае за 

мяжу.  Аб удзеле Караля ў паўстанні яшчэ 

доўгі час нагадвалі народныя гісторыі, у якіх 

ѐн быў выяўлены мужным патрыѐтам і героем. 

У будучым Рэчыцкім павеце (у ХІХ ст.) 

знаходзіўся востраў, які мясцовыя жыхары 

празвалі княжым. Народ распавядаў, што 

Караль Прозар, не могучы злучыцца з лагерам 

Касцюшкі, доўгі час хаваўся там: ―Ён там жыў 

бы начэ князь‖. Размяшчаўся на востраве 

калодзеш, які сяляне ў гонар Караля празвалі 

Прозараў. 

Нават пасля паразы паўстання 1794 г. Караль 

Прозар не згубіў надзею на лепшую будучыню 

сваѐй Радзімы. Змаганне за яе незалежнасць 

працягнулася ў эміграцыі. На той момант 

большасць эмігрантаў з Рэчы Паспалітай 

прыняла рэвалюцыйная Францыя, дзе 

разгарнулася актыўная палітычная дзейнаць 

сярод ліцвінаў і палякаў, якія прагнулі 

аднаўлення сваѐй дзяржавы. 4 верасня 1797 г. у 

Парыжы Караль Прозар быў сярод тых, хто 

прапанаваў праект утварэння канстытуцыйнага 

сойму ў Медыялане. У Вене, а потым і ў 

Венецыі Караль Прозар спрабаваў стварыць 

легіѐны для барацьбы з Аўстрыяй.   

У 1802 г. імператар Расійскай імперыі выдаў 

амністыю ўсім паўстанцам 1794 г. Караль 

Прозар з вялікай радасцю вярнуўся на Радзіму 

ў Хойнікі, дзе нейкі час спакойна жыў у 

чаканні новых магчымасцяў для сваѐй 

патрыятычнай дзейнасці. І вось, з пачаткам 

вайны 1812 г. шляхта ўскладае спадзяванні ў 

аднаўленні незалежнасці сваѐй дзяржавы на 

Напалеона.  

28 чэрвеня 1812 г. Напалеон увайшоў са сваім 

войскам у Вільню. Караль Прозар, як і многія 

іншыя шляхціцы, з радасцю і захапленнем 

вітаў французскіх вайскоўцаў. 1 ліпеня было 

адноўлена Вялікае княства Літоўскае 

незалежнае ад Герцагства Варшаўскага. На 

тэрыторыі ВКЛ быў створаны Часовы ўрад, у 

склад якога ўвайшоў і Прозар, стаўшы 

старшынѐй яго скарбовага камітэту. Ва ўмовах 

вайны пачалася адбудова дзяржавы, 

арганізацыя адміністрацыі, фармаванне войска. 

Але надзеі хутка былі зруйнаваны. Напалеон 

атрымаў паразу ад Расіі, а Караля Прозара 

зноўку чакала жыццѐ ў эміграцыі як 

палітычнага злачынцы Расійскай іперыі. 

 
Сядзіба Прозараў у Хойніках 

Доўгія гады жыцця ў выгнанні не спынілі 

ранейшыя імкненні Караля Прозара. Пасля 

чарговай амністыі ѐн зноўку вяртаецца на 

Радзіму, дзе ў 1821 г. уступае ў Патрыятычнае 

таварыства. Галоўнай яго мэтай было 

аднаўленне Рэчы Паспалітай у межах 1772 г. У 

1823-24 г. Патрыятычнае таварыства 

праводзіла перамовы з Паўднѐвым 

таварыствам дзекабрыстаў аб агульным 

супрацоўніцтве на ўмовах перадачы 

дзекабрыстамі беларускіх зямель для 

аднаўлення польска-літоўскай дзяржавы. 

Караль Прозар быў выкрыты ў сувязі з 

дзекабрыстамі і ў 1826 г. пасаджаны ў 

Петрапаўлаўскую крэпасць. Жонцы Караля не 

паведамілі гэтага і яна думала, што той 

знаходзіцца ў зняволенні ў Варшаве. Людвіка 

адправілася туды, але змагла даехаць толькі да 

Брэста. Там яна і памерла, не дачакаўшыся два 

гады да вяртання мужа з заключэння. 

Караль Прозар вярнуўся ў свой маѐнтак 

Хойнікі ў 1829 г. Вялікую страту адчуў у сваім 

сэрцы Караль, калі даведаўся аб смерці сваѐй 

жонкі. Труну з яе рэшткамі ѐн перавѐз у 

Хойнікі, дзе на яе магіле насыпаў вялікі 

курган, такі ж самы (толькі ў паменьшаным 

варыянце), які быў насыпаны на магіле 

Тадэвуша Касцюшкі. У 1965 г. гэты помнік 

быў зруйнаваны. На месцы пахавання Людвікі 

Шуйскай былі знойдзены  ўрэцкая бутля, у 

якой знаходзіліся залаты дукат і два злотых. У 

шкляной бутле таксама быў пергамент з 

наступнымі словамі: "Турэмны і тыранскі лѐс, 

які трымаў мяне ў жорсткай няволі за інтарэсы 

радзімы, не дазволіў мне раней аддаць табе 

апошні доўг. Страціўшы цябе, я і дзеці мае 

агарнуліся вечным і бясконцым смуткам..." 

Пад гэтымі словамі падпісаліся Караль Прозар, 

яго дзеці і ўнукі.  

Апошнія свае гады Караль Прозар правѐў у 

Хойніках. Існуюць звесткі, што Каралю 

Прозару прапаноўвалі ўзначаліць паўстанне 

1830-31 гг. у Рэчыцкім, Мазырскім і Оўруцкім 

паветах. Існуе меркаванне, што Прозар 

уваходзіў у літаратурны гурток знакамітага 

драматурга Францішка Карпінскага, які 

завяшчаў Каралю свае ўспаміны. У адной з 

прац Марыяна Дубецкага жыццѐвы шлях 

Караля Прозара апісваецца наступным чынам: 

―Яго жыццѐ, поўнасцю адданае Айчыне, 

прыпынілася ў Хойніках, 1 лістапада (20 

кастрычніка) 1840 г. Згас, як жыў, не шукаючы 

славы для сябе, але адзінага дабра і шчасця для 

Айчыны. … дэвізам усяго яго жыцця было: ―ut 

sit bene patriae‖ 

Артыкул: Марыі Булавінскай (студэнтка ГДУ 

імя Ф. Скарыны) 

 

 

 

 

Горкая гісторыя беларускіх 
помнікаў культуры і 

архітэктуры 
 

 

Тоўстыя сцены Грозаўскага палаца 
У вѐсцы Грозава калісьці пачынаўся слуцкі 

збройны чын, фармаваўся 2-гі Грозаўскі полк. 

Але тут найбольш памятаюць гісторыю Другой 

сусветнай вайны і мала хто ўяўляе, што іх 

Горкая гісторыя беларускіх 
помнікаў культуры і 

архітэктуры 

аднавяскоўцы ў 1920 годзе актыўна аказвалі 

супраціў савецкім уладам. 

 
Калі спусціцца бліжэй да ракі, можна ўбачыць 

вялікі двухпавярховы белы будынак з пустымі 

праѐмамі вокнаў і ўжо дзіравым дахам. Гэта 

палац Мержэеўскіх, пабудаваны ў другой 

палове XVIII ст. у стылі класіцызм. Ён мае 

сіметрычную планіроўку, і ягоная кампазіцыя 

вылучаецца чатырохкалонным порцікам на 

галоўным фасадзе. Ля будынку захаваліся 

рэшткі парку. 

Гісторыя гэтага палаца — тыповая для 

беларускіх мястэчак. 

Звычайна пасля рэвалюцыі ў раскошных 

шляхетных маѐнтках размяшчалі шпіталі, 

інтэрнаты альбо адміністрацыю калгасаў. У 

Грозаве ў панскім палацы ў 1970-х гг. адкрылі 

школу. Пасля распаду СССР будынак пустуе і 

на вачах прыходзіць у занядбанне. 

Працяг у наступным нумары… 

 

 
 

Сучасныя трактоўскі  

Крэўскай уніі ў беларускай 

гістарыяграфіі 
У сучаснай беларускай гістарычнай навуцы 

бясконца ідуць спрэчкі наконт Крэўскай уніі. 

Ёсць дзве версіі трактоўкі Крэўскай уніі ў 

беларускай гісторыі: беларуская нацыянальная 

і заходнеруская.  

Пачнем з нацыянальная беларускай версіі. 

Хачу адзначыць працу беларускага пісьменніка 

і гісторыка Уладзіміра Арлова ―Падпісана 

Крэўская унія‖ у якой спачатку ідзе пералік 

прычын уніі, потым ідзе апісанне самаго 

працэсу. Таксама прадстаўлены фатаздымак 

малюнка Напалеона Орды ―Руіны знакамітага 

крэўскага замка‖. Пасля ідзе выснова, і 

адначасова адносіны аўтара да Крэўскай уніі: 

―З юрыдычнага боку акт Крэўскай уніі 

(дарэчы, некаторыя даследнікі лічаць гэты 

дакумент пазнейшай фальсіфікацыяй, бо ѐн 

быў невядомы пры жыцці Ягайлы і пра яго 

няма згадак у беларускіх летапісах) азначаў 

уключэнне Вялікага Княства у склад Польшчы. 

Аднак на практыцы далучыць такую моцную 

дзяржаву было немагчыма. Дзякуючы цвѐрдай 

пазіцыі прыхільнікаў суверэнітэту нашай 

дзяржавы, гэтыя планы палякаў не 

здзейсніліся‖. З гэтай цытаты бачна, як 

Уладзімір Арлоў ставіцца крытычна да ўніі, 

паказваючы гэты працэс, як сваеасаблівую 

акупацыю палякаў Вялікага Княства 

Літоўскага. І можна ўпэўнена сцвярджаць, што 

Уладзімір Арлоў арабаняе нацыянальную 

беларускую трактоўку ўніі. [1] 

Таксама хачу адзначыць і працу Павала Лойкі, 

які таксама з’яўляецца прыхільнікам 

нацыянальнай беларускай трактоўкі ўніі. 

Аўтар піша: ―Нестабільнае становішча ў 

краіне прымушала Ягайлу шукаць надзейную 

апору як унутры краіны, так і па-за яе 

межамі. Першыя спробы знайсці моцнага 

саюзніка ў асобе князя маскоўскага не 

прынесла Ягайлу плѐну. Здаецца ўжо 

дамоўлены шлюб дачкі Дзмітрыя Данскога з 

вялікім князем літоўскім не адбыўся. 

Прычынай гэтага з'явілася занадта 

амбіцыйная пазіцыя Масквы. Праект дамовы 

паміж суседнімі княствамі прадугледжваў не 

толькі хрышчэнне язычніцкай часткі 

насельнііггва Вялікага Княства Літоўскога ў 

праваслаўную ("грэцкую") веру, але і меў на 

ўвазе тое, што "велнкому князю Ягайле бытн 

в нх волн". А гэта значыць, што Ягайла 

станавіўся васалам Дзмітрыя. Гэта, 

безумоўна, было непрымальным для ліцвінскага 

боку. 

Зыходзячы з акалічнасці, што ўсходні сусед 

княства, а таксама частка ўсходніх зямель 

Вялікага Княства Літоўскага сталі да Ягайлы 

ў апазіцыю, ѐе пачаў набліжаць да сябе 

язычніцкі набілітэт (знаць), паступова 

рыхтуючы яго да хрышчэння ў "рымскую" 

(каталіцкую) веру з абяцаннямі значных за тое 

прывілеяў. 

Ягайла разумеў, што акаталічванне дзяржавы 

будзе праходзіць у нялѐгкіх умовах. Але стаўка 

была высокая - каралеўства Польскае. Да таго 

ж на сярэдзіну 80-х гг. XIV ст. для 

ажыццяўлення гэтага акта склалася даволі 

спрыяльная сітуацыя. У верасні 1382 г. Ягайла 

гвалтоўна забівае свайго дзядзьку Кейстута, 

які не прымаў палітыку пляменніка. У 

кастрычніку таго ж года вялікі князь літоўскі, 

ахвяраваўшы палову Жмудзі крыжакам. 

заключыў з імі часовы мір. У гэты час была 

страшэнна вынішчана Масква пасля наезду 

хана Тахтамыша. 

Рэалізацыя польска-вялікакняжацкага саюза 

канкрэтна распачалася ў 1385 г. падпісаннем 

Крэўскай уніі. У 1386 г. Ягайла прымае 

каталіцтва, бярэ ў жонкі каралеву Ядзвігу і 

займае польскі трон. У лютым 1387 г. ѐн 

выдае прывілеі, якія выяўлялі змест польска-

ліцвінскіх дамоўленасцяў напярэдадні 

заключэння ўніі. Па-першае, Уладыслаў-Ягайла 

заснаваў біскупства ў Вільні і адарыў яго 

землямі. Пачатковы дар вялікага князя 

каталіцкаму асяродку ў Вялікім Княстве 

складаўся з 50 - 60 вѐсак. Па-другое, 

землеўласнікі каталіцкай веры атрымлівалі ад 

гаспадара значныя эканамічныя прывілеі. [2] 

Паводле граматы "караля польскага, вялікага 

князя літоўскага і спадкаемца Русі" (так 

Уладыслава-Ягайлу велічалі афіцьгйныя 

дакументы) ад 20 лютага 1387 г. феадальная 

знаць каталіцкага веравызнання атрымлівала 

неабмежаванае права валодання і 

распараджэння сваімі вотчынамі, а таксама 

вызвалялася ад выканання шэрага дзяржаўных 

павіннасцяў. На праваслаўных феадалаў, што 

вялі сваю радаслоўную галоўным чынам з 

беларускіх зямель, гэты прывілей не 

распаўсюджваўся. Натуральна, такі 

дыскрымінацыйны закон для знаці "рускага" 

паходжання выклікаў у іх асяродку рэзкае 

незадавальненне ііалітыкай вярхоўнай улады 

Вялікага Княства‖. [2]  На мой погляд Павал 

Лойка сцвярджае, што для люду ВКЛ ад уніі не 

было ніякай карысці. Былі прывілегіі толькі 

каталіцкай шляхце. Выразна паказана, што 

Ягайла выкарыстоўваў унію толькі каб 

атрымаць каралеўства Польскае. 

 
Крэўскі замак. Першапачатковы выгляд 

Адначаю і працу Генадзя Сагановіча 

―Падпісанне крэўскага акта‖. 

Супрацьстаянне рэалізацыі уніі ў ВКЛ‖. 

Можна рабіць вынік адразу наконт працы. 

Назва кажа сама за сябе. Але разгледзем працу. 

Генадзь Сагановіч робіць моцны гістарычны 

аналіз наконт Крэўскай уніі, прыводзіць 

высновы розных гісторыкаў: ―Згодна з тэзісам 

пра поўную інкарпарацыю (applicare) манархіі 

Гедымінавічаў у склад Польшчы, уведзеным у 

літаратуру яшчэ ў канцы пазамінулага 

стагоддзя А. Лявіцкім , сцвярджалася, што 

крэўскі акт зусім скасаваў Вялікае Княства 

Літоўскае як дзяржаву, ператвараючы яго ў 

правінцыю Польскага Каралеўства, і толькі 

дамова з Нямецкім ордэнам на Салінскім 

востраве ў 1398 г. ды Радамска-Віленская унія 

1400-1401 гг. уваскрасілі дзяржаўнасць ВКЛ. 

Версію непасрэднай і поўнай інкарпарацыі 

абгрунтоўваў таксама Г. Лаўмянскі, які 

паказаў, што ў юрыдычным сэнсе тэрмін 

applicare ў дакументах таго часу азначаў 

менавіта далучэнне тэрыторый, а не ленную 

залежнасць. Аднак потым падобная пазіцыя 

крытыкавалася многімі польскімі 

гісторыкамі, асабліва Я. Адамусам, О. 

Галецкім і Г. Пашкевічам. Затое погляд на 

Крэўскую унію як на скасаванне дзяржаўнай 

самастойнасці ВКЛ трывала прапісаўся ў 

савецкай гістарыяграфіі, дзе ѐн 

распаўсюдзіўся дзякуючы ўплывам М. 

Любаўскага, Які таксама прыняў тэорыю 

інкарпарацыі. Між тым яшчэ Я. Адамус 

паказаў, што пачынаючы ад Востраўскай 

дамовы 1392 г., калі падтрыманы апазіцыяй 

Вітаўт атрымаў уладу ў Літве, 

інкарпарацыйныя тэндэнцыі сталі занепадаць, 

а з 1398 і 1401 г. Вітаўт выступаў ужо як 

самастойны князь. Рэальнасць інкарпарацыі 

катэгарычна аспрэчваў таксама Г. Пашкевіч, 

а пазней і Ю. Бардах―. Тут гісторык Сагановіч 

супрацьпастаўляе розные меркаванні 

гісторыкаў. Але ўжо бачна яскравая 

нацыянальная пазіцыя аўтара. [3] 

Таксама спадар Сагановіч адзначае цікавы 

факт, што Акт Крыэскай уніі з’яўляецца 

фальсіфікацыяй: ―Пад сумненне была 

пастаўлена і аўтэнтычнасць акта уніі. Так, 

эміграцыйны літоўскі гісторык Ё. Дайнаўскас 

у 1970-х гг. выступіў з катэгарычнымі 

абвяржэннямі сапраўднасці крэўскага акта, 

заявіўшы, што гэты дакумент - "аўтэнтычны 

фальсіфікат". Аўтар сцвярджаў, што, 

паколькі акт быў апублікаваны толькі ў XIX 

ст., то раней яго, маўляў, не ведаў ніхто з 

прадстаўнікоў польскай і літоўскай эліт, да 

таго ж формы ўжытых у тэксце тытулаў 

анахранічныя, а падвешаныя пячаткі не 

адпавядаюць сітуацыі жніўня 1385 г., таму 

няма ніякіх падстаў гаварыць, "быццам у 1385 

г. у Крэве была заключана унія Літвы з 

Польшчай". Маўляў, гэта падробка XVI-XVII 

ст. Погляд на крэўскі дакумент як на 

фальсіфікацыю знайшоў і ў гістарыяграфіі 

Беларусі некаторых прыхільнікаў, якія нават у 

падручніках абвясцілі згаданы акт 

фальсіфікацяй. Аднак у шэрагу публікацый 

польскіх медыявістаў, справакаваных 

артыкулам Ё. Дайнаўскаса, была наказана 

тэндэнцыйнасць і беспадстаўнасць падобных 

сцверджанняў. У прыватнасці, даведзена, што 

крэўскі акт у сярэдзіне XV ст. захоўваўся ў 

тым жа архіве ў Кракаве і яго ведаў Ян 

Длугаш, які тэндэнцыйна пераказаў дакумент, 

замяніўшы applicare на incorporare. Зняты і 

сумненні ў сапраўднасці пячатак ды 

актуальнасці выкарыстаных у акце тытулаў. 

Нават больш, нядаўна і даследаванні літоўскіх 

спецыялістаў паказалі, што пячаткі 

Карыбута, Лугвена і Вітаўта можна лічыць 

аўтэнтычнымі, што яны сапраўды былі 

прымацаваны да прынятага ў Крэве акта, і 

гаварыць пра падробку гэтага дакумента 

няма ніякіх падстаў. Праўда, сведчанняў пра 

тое, што ѐн быў вядомы элітам ВКЛ і Кароны 

падчас заключэння Люблінскай уніі, сапраўды 

няма, але пасля публікацыі літоўскіх калег, якія 

раней зацята не прызнавалі аўтэнтычнасці 

крэўскага акта, спрэчкі цяпер вядуцца не вакол 

праўдзівасці самаго дакумента, а наконт 

таго, ці можна яго называць актам "уніі" ―. 

[3] 

І гэты беларускі гісторык таксама выказвае 

меркаванні, што Крэўская унія была патрэбна 

толькі дзеля інкарпарацыі зямель ВКЛ у склад 

Польскага каралеўства: ―З юрыдычнага пункту 

гледжання крэўскі акт фактычна азначаў 

інкарпарацыю Літоўска-Рускай дзяржавы ў 

склад Польскай Кароны. Сапраўды, Ягайла 

імкнуўся да інкарпарацыі сваіх вялікакняскіх 

уладанняў у склад Каралеўства Польскага. 

Невыпадкова ў віленскім прывілеі 1387 г. Літва 

трактавалася як адна з земляў Каралеўства 

Польскага, а польскія паны пасля Крэва ў 

перамовах з Ордэнам сцвярджалі, што 

літоўскія землі далучаныя да Каралеўства і 

залежныя ад яго. Аднак крэўскі акт быў 

толькі "намерам інкарпарацыі", і ў другой 

палове 1380-х гг. польскаму боку ўдалося 

ажыццявіць, відаць, толькі частковую 

рэалізацыю гэтага плана‖. [3] 

Бяру ва ўвагу і працу гісторыка Сяргея Ворса 

―Кревская уния‖ у якой ідзе апісанне прычын і 

працэсу прыняцця ўніі, але аўтар робіць на 

прыканцы выснову: ―Кревская уния стала 

поворотным моментом в развитии ВКЛ, так 

как еѐ верховные правители с этого времени 

стали действовать в интересах другого 

государства, неуклонно подрывая 

экономическую мощь княжества. Это привело 

к тому, что в ВКЛ не сформировалось единое 

гражданское общество и национальная элита, 

которые бы стали стержнем развития 

государства, и не позволили бы ему в 1791 г. 

исчезнуть с политической арены Европы‖. 

Аўтар выказваецца супраць уніі, але мне 

даволі цяжка аднесці яго да якой-небудзь 

плыні гісторыкаў. [4] 

А вось Андрэй Герашчанка ў сваѐй працы, дзе 

ў нават у назве выразна бачна пазіцыя 

захаднерусізма ―Польская экспансия в 

Белоруссии. От Кревской до Люблинской 

унии‖, адзначае цікавы факт: ―Началом 

активной польской экспансии на земли Белой 

Руси является 1385 год (на Украине эта 

экспансия началась чуть раньше – с 1349 года, 

после захвата поляками Галицкой Руси), когда 

Великий Князь Литвы и Руси Ягайло, князья 

Скиргайло, Корибут, Лугвен и Витовт с 

многочисленной свитой по решениям Кревской 

унии дали обещание на вечные времена 

присоединить свои земли, литовские и русские, 

к короне польской‖. На думку Герашчанкі 

Крэўская ўнія павінна была далучыць да 

Польшчы землі ВКЛ. Далей аўтар паказвае 

недавольствы праваслаўнай часткі 

насельніцтва: ―Всѐ это вызывало 

значительное недовольство русских феодалов. 

Они начали всѐ решительнее выступать 

против объединения княжества и польской 

короны. Их поддержали и часть литовской 

знати, недовольная усилением польского 

влияния в Литве. Борьбу против Ягайло 

возглавил сын Кейстута Витовт и 

православный князь Андрей Полоцкий. В 1392 

году Ягайло, будучи польским королѐм, 

вынужден был уступить – два трона было не 

удержать, и Витовт стал великим князем 

литовским, русским и жемойтским. Польша и 

Великое княжество Литовское объявлялись 

союзными государствами, но всѐ же с 

первенствующей ролью польского короля. 

Полякам было запрещено приобретать земли 

и селиться в Великом княжестве Литовском‖. 

[5] 

Захаднерусіст Нікалай Сяргееў сцвярджае: 

―Уже давно стало расхожим мнение, что 

Белоруссия находится на стыке (или разломе) 

православно-русской и западно-католической 

цивилизаций. Однако при этом нередко 

выпускаются из виду исторические 

обстоятельства, приведшие к этому самому 

разлому, возникновение которого было 

обусловлено событиями  восьмидесятых-

девяностых годов XIV столетия. 

В те времена тогдашний властитель Великого 

княжества Литовского и Русского (ВКЛР) 

Ягайло, подавшись соблазну, стать еще и 

королем Польши  совершил  роковой шаг, 

посеявший семена многовековой национальной 

вражды и религиозной ненависти на землях 

Западной Руси.  В 1385 году между ВКЛР  и 

Польшей была заключена Кревская уния. 

Ягайло приняв католичество, стал польским 

королем Владиславом  и обязался «втелить» 

(т.е. встроить) Литву и подвластную ему 

Западную Русь в Польшу, а также привести 

своих литовских и русских подданных в 

католичество. 

Таким образом, в конце  XIV века была 

предпринята первая в истории попытка 

оторвать Западную Русь (будущую 

Белоруссию) от остального Русского мира и 

лишить западнорусский народ его 

православно-русской основы или как говорят  в 

Белоруссии «сделать из человека нерусь»‖. З 

цытаты зразумела як аўтар ставіцца да 

каталіцызцу, Польшчы і Захаду, а цытатай пра 

нерусь брутальна абражае ўсѐ, што не рускае.  

А зараз праца Якава Трашчанка – галоўнага 

захаднерусіста з сучаснай беларускай 

гістарычнай навукі. Адразу ѐн адзначае, што 

каталіцтва гэта нацыянал-сепаратысты, а 

праваслаў’е – сапраўдная нацыянальная ідэя. 

Гэта бачна нават з назвы працы, але падмацуем 

цытатай: ―Во-первых, для обеих 

противоборствовавших сторон, и Польши и 

России, было очевидно, что этнографические 

Литва и Жемайтия населены народами не 

славянскими, и что этнически это и не 

Польша и не Русь. И во-вторых, это 

«неудобство» польскими шовинистами 

«преодолевалось» утверждением, что 

легитимные польско-литовские унии XIV-XVI 

вв. были-де заключены именно с балтийской 

Литвой, которая т.о. добровольно стала 

частью объединенного польско-литовского 

государства — со всеми своими славянскими 

владениями, с Литовской Русью, которая при 

этом воспринималась не более, чем литовским 

«приданым»‖. На мой погляд Якаў Іванавіч 

увогуле ігнаруе існаванне ВКЛ, ѐн сцвярджае, 

што ВКЛ «приданное». [7] Але яго выснова 

нічым не падмацавана, наагул няма ні адной 

спасылкі на крыніцы ва ўсѐй працы.  

З гэтым прац можна рабіць вынік, што 

нацыянальная плынь гісторыкаў сур’ѐзна 

адносіцца да гэтай гістарычнай працы. Кожна 

гісторык гэтай плыні падмацоўвае свае 

высновы гістарычнымі фактамі, крыніцамі. А 

вось захаднерусісты наадварот. Яны 

неабгрунтава сцвярджаюць, што ўнія – гэта 

здрада сваѐн праваслаўнай нацыянальнай ідэі, 

здрада братняму народу. І ў бок гісторыкаў, 

якія прытрымліваюцца нацыянальнай 

канцэпцыі, нажаль,  ляцяць абразы накшталт: 

―польскія шавінысты, нацыянал-сепаратысты 

і г. д.―. І ўсѐ гэта з-за таго, што ў нас няма 

адзінай гістарычнай канцэпцыі. 

105 галжў з часй заснавання і 

выхалй з лзйдй пезшага 

нйеаза келазйсдай газеиы 

“Наша Ніва” 
1906–1915 гады ў беларускай гістарыяграфіі 

называюцца «нашаніўскім перыядам». Бо з 

выхадам 10 (23) лістападу 1906 г. у Вільні першага 

нумара тыднѐвіка «Наша Ніва» была 

запачаткаваная цэлая эпоха ў развіцці беларускага 

грамадства. 

«Наша Ніва» на пачатку ХХ стагоддзя выпрацавала 

норму беларускай літаратурнай мовы. 

У яе коле была створана беларуская класічная 

літаратура. Паўстала ідэя беларускай дзяржаўнасці. 

Скіраваная на пазітыўную асветную працу, гэтая 

газета стала цэнтрам інтэлектуальнага жыцця. У ѐй 

друкавалася цэлая плеяда інтэлектуалаў – сярод іх 

Янка Купала, Якуб Колас, Максім Багдановіч, 

Вацлаў Ластоўскі. 

«Наша Ніва» асвятляла шырокі спектр палітычных, 

эканамічных і культурных праблем. Газета мела 

http://vorsa.jo.by/?p=362
http://www.fondsk.ru/pview/2010/10/12/polskaja-ekspansija-v-belorussii.-ot-krevskoj-do-ljublinskoj-unii-i.html
http://www.fondsk.ru/pview/2010/10/12/polskaja-ekspansija-v-belorussii.-ot-krevskoj-do-ljublinskoj-unii-i.html

http://zapadrus.su/zaprus/filzr/244-2011-01-21-18-53-51.html%20–%2021.01.2011

18 
 

цвѐрдую задачу кансалідацыі беларускай 

палітычнай нацыі. Пры гэтым, як адзначалі 

сучаснікі, для многіх «Наша Ніва» была першай 

крыніцай інфармацыі, якая не несла казѐннай 

адзнакі.  

 
НМБ Уладзімір Іванавіч Стальмашонак (1928, Мінск).  “Наша ніва”. 

Супрацоўнікі газеты. Да 100-годдзя заснавання”. 

Вакол «НН» гуртавалася нацыянальная 

грамадзянская супольнасць. Сельскагаспадарчыя 

ініцыятывы, тусоўкі моладзі, выдавецтвы — усе 

яны выкарыстоўвалі трыбуну «НН».Характэрнай 

асаблівасцю газеты ад першых дзѐн выдання была 

моцная інтэрактыўная сувязь з чытачамі. Газета 

мела больш за тры тысячы сталых і часовых 

карэспандэнтаў, якія дасылалі інфармацыю ў 

Рэдакцыю. Прыход у літаратуру і журналістыку 

вялікай колькасці аўтараў з розных мясцовасцяў 

Беларусі стварыў магчымасць вытварыць 

літаратурную мову, замацоўваючы як норму 

найбольш пашыраныя моўныя з’явы. Сам кшталт 

сучаснай беларускай мовы, асноўныя правапісныя і 

граматычныя нормы, словаўтваральныя тыпы былі 

выпрацаваныя, дзякуючы жывой моўнай практыкі 

на старонках газеты. 

Падпісчыкі й дапісчыкі газэты вырасталі ў 

цэнтральныя асобы нацыянальнага палітычнага і 

інтэлектуальнага жыцця (як Цішка Гартны, у 

будучыні адзін з кіраўнікоў БССР, ці Браніслаў 

Тарашкевіч, палітычны лідэр заходніх беларусаў). 

Выдаўцом i рэдактарам газеты доўгі час быў 

землеўласнік з-пад Мінска (фальварак Мігаўка) 

Аляксандр Уласаў. Адным з ідэолагаў выдання – 

мінчук Іван Луцкевіч, стваральнік славутага 

віленскага Беларускага музея і фундатар шматлікіх 

палітычных і культурных праектаў. 

 Побач з ім працаваў ягоны брат, ідэолаг 

Беларускай сацыялістычнай грамады і будучай 

Беларускай Народнай Рэспублікі Антон Луцкевіч. 

З 1909 г. сакратаром газеты, а ў 1912–1913 г. 

фактычным яе рэдактарам стаў гісторык Вацлаў 

Ластоўскi. 

З «Нашай Нівай» супрацоўнічаў класік літаратуры 

Якуб Колас. Вядомыя кожнаму беларускаму 

школьніку творцы Максім Багдановіч і Змітрок 

Бядуля таксама былі адкрытыя менавіта «Нашай 

Нівай». А нацыянальны паэт Янка Купала ў лютым 

1914 г. стаў яе рэдактарам. Ён кiраваў газетай да 

восенi 1915 г., калі «Наша Ніва» была пастаўленая 

царскай ваеннай цэнзурай у немагчымыя для 

існавання ўмовы. 

Адстойванне беларускіх нацыянальных інтарэсаў 

правакавала нападкі з боку каланіяльнае цэнзуры 

цягам усяго існавання газеты. Нават у 

арганізаванай у 1907 г. дыскусіі па аграрным 

пытанні, у тым ліку ў артыкуле «Зямельная справа 

ў Новай Зеландыі», была знойдзеная «крамола» і 

«непавага да ўраду». Супраць рэдактара 

Аляксандра Ўласава распачаўся судовы пераслед. 

Некалькі разоў наклад газеты канфіскоўвалі, 

рэдакцыя плаціла штрафы. 

Культурная адкрытасць «Нашай Нівы» выявілася 

таксама ў тым, што ад пачатку газета друкавалася 

двума шрыфтамі – кірыліцай і лацінкай. Так было 

да кастрычніка 1912 года, калі чытацка-выдавецкі 

рэферэндум зрабіў выбар на карысць кірыліцы. 

Вакол Рэдакцыі газеты ўзнікалі аўтаномныя 

культурныя і сацыяльныя праекты. «Наша Ніва» 

выконвала функцыю каардынацыйнага 

выдавецкага цэнтру. Асабліва папулярнымі былі 

штогадовыя «Беларускія календары» – альманахі, у 

якіх чытачы знаходзілі не толькі звычайныя 

даведачныя звесткі, але й мастацкія творы. 

Выдавецтва выпускала таксама асобныя кніжкі, 

арыгінальныя і перакладныя. У 1912 г. у Вільні 

пачаў выдавацца сатырычны часопіс «Крапіва», а 

сельскагаспадарчы аддзел «Нашай Нівы» перарос у 

самастойны часопіс «Саха», які з канца 1913 г. 

выдаваўся ў Менску. 

Адзін з заснавальнікаў «Нашай Нівы» Іван 

Луцкевіч пачаў пры Рэдакцыі збор калекцыі для 

будучага беларускага Нацыянальнага музея. 

Большая частка яго фондаў цяпер захоўваецца ў 

Нацыянальным гістарычным музеі Літвы. 

Супрацоўнікі газеты дапамагалі станаўленню 

Першай беларускай тэатральнай трупы Ігната 

Буйніцкага. Шмат увагі надавала газета 

папулярызацыі прыродазнаўчых, эканамічных, 

прававых і аграрных ведаў. Маштаб здзейсненага і 

зададзеныя імпульсы дазволілі гісторыкам і 

культуролагам акрэсліць пэрыяд развіцця 

беларускай культуры пачатку ХХ ст. як 

«нашаніўскі», маючы на ўвазе якасныя і 

колькасныя змены ў станаўленні сучаснай 

культуры і грамадства. 

Першая спроба аднаўлення газеты адбылася ў 1920 

г. таксама ў Вільні, дзе 28 кастрычніка выйшаў 

першы нумар грамадска-палітычнага і 

літаратурнага штотыднѐвіка «Нашай Нівы». У 

снежні 1920 г. газету зноў забараніла польская 

вайсковая цэнзура. 

Гістарычны каляндар 
Галоўныя падзеі лістапада 

пачатак лістапада 

У Беларусі адзначаюцца Дзяды 

Дзяды, свята беларускага народнага календара, 

звязанае з памінаннем продкаў ("дзядоў"). У 

славянскай міфалогіі Дзяды называюць 

таксама душы продкаў.  

3 лістапада 1661 

Перамога ў бітве пад Кулішкамі 

З прыходам падмацаваняў пад Кушлікі 

Жаромскі ды Чарнецкі з палкоўнікамі правялі 

вайсковую нараду і пастанавілі першую ж ноч 

граміць Хаванскага. 

3 лістапада 1882 

Нарадзіўся Якуб Колас 

Якуб Колас (Канстанцін Міцкевіч) нарадзіўся 

у 1882 г. у вѐсцы Акінчыцы на Стаўбцоўшчыне 

ў сям'і лесніка.  

4 лістапада 1887 

Нарадзіўся Цішка Гартны 

Цішка Гартны, сапраўднае імя Жылуновіч 

Зміцер Хвѐдаравіч, дзеяч беларускага 

нацыянальна-вызваленчага руху, дзяржаўны 

дзеяч БССР, гісторык, пісьменнік, публіцыст.  

5 лістапада 1893 

Нарадзіўся Кастусь Езавітаў 

Кастусь Езавітаў і яго аўтограф на бланку 

пасведчанні грамадзяніна БНР, выдадзенага 

консулам БНР у Рызе Кастусь Езавітаў (1893 - 

1946), беларускі нацыянальны дзяяч, 

вайсковец.  

6 лістапада 1887 

Нарадзіўся Радаслаў Астроўскі 

Астроўскі Радаслаў Казіміраў (1887-1976), 

беларускі нацыянальны дзяяч, пэдагог.  

6 лістапада 1883 

Нарадзіўся Язэп Лёсік 

Калі задумваешся над жыццѐвым шляхам 

гэтага чалавека, зноў і зноў задаеш сам сабе 

пытанне: "За што?!" За што выпаў яму такі лѐс: 

не за тое ж, што "лѐс" і "Лѐсік" - аднакарэнныя 

словы? 

8 лістапада 1883 

Нарадзіўся Вацлаў Ластоўскі 
 

 

 

 

 

 

Вацлаў Ластоўскі (1883-1938) – нарадзіўся 8 

лістапада ў фальварку Калеснікi Дзісенскага 

павета Віленскай губерні.  

10 лістапада 1938 

Расстраляны Марк Асьвяцімскі 

Асьвяцімскі Марк Аляксандраў (1886-1938), 

беларускі нацыянальны дзяяч.  

10 лістапада 1749 

Нарадзіўся Мацей Радзівіл 

Мацей Радзівіл (10 лістапада 1749 - 2 

кастрычніка 1800) падкаморы літоўскі, 

кашталян віленскі быў таленавітым паэтам, 

кампазітарам і грамадскім дзеячам. 

11 лістапада 1813 

Памёр Дамінік Геранім Радзівіл 

Дамінік Геранім Радзівіл XI ардынат нясвіжскі, 

палкоўнік войска княства Варшаўскага і 

гвардыі Напалеона, атрымаў агромністую 

спадчыну Пане Каханку ў дзіцячым узросце. 

13 лістапада 1806 

Нарадзілася Эмілія Плятэр 

Эмілія Плятэр (13.11.1806 - 23.12.1831), 

нарадзілася ў Вільні, з 9 гадоў жыла ў маѐнтку 

Ліксна Віцебскай губерні. Займалася 

фальклерам, збірала і апрацоўвала беларускіе 

народные спевы, захаплялася харэаграфіей і 

сама ведала шмат танцаў.  

16 лістапада 1888 

Нарадзіўся Вінцэнт Гадлеўскі 

Вінцэнт Гадлеўскі нарадзіўся 16 лістапада 

1888 года ў Ваўкавыскім павеце Гродзенскай 

губерніі.  

Скончыў Віленскую каталіцкую духоўную 

семінарыю, а затым Мітрапалітальную 

духоўную акадэмію ў Петраградзе. Пасля 

пасвячэння у святары служыў у Менскім... 

17 лістапада 1669 

Нарадзіўся Караль Станіслаў Радзівіл 

Караль Станіслаў Радзівіл VIII ардынат 

нясвіжскі, вялікі канцлер літоўскі нарадзіўся 

17 лістапада 1669 года ў Кракаве, калі бацькі 

прымалі ўдзел ва ўрачыстасцях з выпадку 

каранацыі польскага караля Міхала Карыбута 

Вішнявецкага. 

120 год з дня нараджэння  

Максіма Багдановіча (9.12.1891—25.5.1917) 
 беларускі паэт, крытык, перакладчык і гісторык 

літаратуры.
  

 
 


